
Aðalfundur handís 2002 
Aðalfundur handís var haldinn s.l. þriðjudag í veitingahúsinu Lækjarbrekku. Dagskrá var samkvæmt samþykktum félagsins. Þegar aðalfundarstörfum var lokið tóku menn upp léttara hjal, borðuðu saman og nutu samveru fram eftir kvöldi. 
Skýrsla stjórnar

Stjórn handís var vel virk á starfsárinu. Stærsta verkefni stjórnarinnar á árinu var að halda 2ja daga námskeið í hóphandleiðslu. Það vann stjórnin í samvinnu við Fræðslunefnd. Námskeiðinu voru gerð skil í 11. tbl. FRÉTTABRÉFSINS.
Ársuppgjörið

Reikningar félagsins voru lagðir fram og samþykktir. Í þeim kemur fram að félagið hagnaðist á námskeiðinu. Það er þó nokkur áhætta fólgin í því að halda námskeið. Félagið átti því láni að fagna að bæði námskeiðin sem það hefur haldið hingað til skiluðu hagnaði. Það er mjög gott því það er nauðsynlegt fyrir félagið að eiga upphæð í sjóði ef af einhverjum ástæðum verður tap á námskeiði.
Ný stjórn

Formaður til næstu 2ja ára var kosin Unnur Heba. Einn meðstjórandi, Jórunn, gekk úr stjórn og var Ólöf Unnur kjörin í hennar stað. Nýir varamenn voru kjörnir: Elín Elísabet til 2ja ára og Vilborg til 1 árs í stað Elísabetar Bertu sem baðst undan setu í stjórninni vegna veikinda, en hún átti 1 ár eftir af kjörtímabili sínu. 
Stjórnin er þannig skipuð: Formaður: Unnur Heba Steingrímsdóttir, 
meðstjórnendur: Arna Harðardóttir og Ólöf Unnur Sigurðardóttir, 
varamenn: Elín Elísabet Halldórsdóttir og Vilborg G. Guðnadóttir.
FRÉTTABRÉFIÐ óskar nýrri stjórn handís til hamingju og velgengni í störfum. 

Fleiri fréttir af aðalfundinum verða birtar síðar.

SÍÐASTI HÁDEGISFUNDUR VORSINS

Næsti hádegisfundur verður haldinn 16. maí n.k. Takið eftir að það er viku síðar en venja er – en 2. fimmtudagur maímánaðar er einn af rauðu dögum vorsins. Guðrún verður með innlegg á fundinum. Hún mun fjalla um stofnun þjónustuíbúða við Sléttuveg og segja okkur hvernig upplifun það var fyrir hana og hvernig hún fann fyrir viðhorfsbreytingum.
Fundarstaður er eins og vant er: Carpe Diem á Rauðárstíg 18 og tíminn einnig: klukkan 12 á hádegi.

Fræðslunefnd vonar að sem allra flestir félagsmenn handís sjái sér fært að mæta og fræðast og njóta samveru á síðasta fundi vorsins. Velkomið er að taka með sér gesti. 

There is no security in this life. There is only opportunity.
Douglas MacArthur

